
Punkt .: Saqqaa

Ilaasortat:
Poul Petersen (D)
Arnanguak Steenholdt (IA) 
Ida Julie Andersen (IA) 
Doris J. Jakobsen (S)
Laura Tâunajik Uitsatikitseq (S)

Beslutning

Ataatsimeeqataasut:

Poul Petersen (D)

Arnanguak Steenholdt IA)

Ida Julie Andersen (IA)

Ataatsimiinneq tusassip attaveqaataatigut ingerlanneqassaaq:

Laura Taunâjik Uitsatikitseq (S)

Doris J. Jensen (S)



Punkt .: Oqaluuserisassat akuerineqarneri

Beslutning

Oqaluuserisassat akuersissutigineqarput.





Punkt .: Nalunaarutit





Punkt 1: Meeqqanik inissinneqarsimasunik angerlartitsinissamut suliniut –
inissaaleqineq aporfittut

Beslutning

Ilisimatitsissut tusaatissatut tiguneqarpoq.

Meeqqanik inissinneqarsimasunik angerlartitsinissamut suliniut – 
inissaaleqineq aporfittut

Ilisimatitsissut
SagsID.: EMN-2025-02364
Meeqqanut Ilaqutariinnullu Ingerlatsivik – pisortaq Frederik Lundblad / FREL

Inassuteqaat 
Meeqqanut, Ilaqutariinnullu Ingerlatsivimmit Meeqqanut, Ilaqutariinnut Atuartitaanermullu  
Ataatsimiititamut inassuteqaat: 

1. ilisimatitsissut tusaatissatut tiguneqassasoq

Suliassamik saqqummiussineq 
Meeqqanut Ilaqutariinnullu Ingerlatsivik angajoqqaat inissaqannginnerat kisiat pissutigalugu 
meeqqanik piffissami matumani ulloq unnuarlu angerlarsimaffinni imaluunniit ilaqutariinni 
paarsisartuni inissisimasunik angerlartitsinissamut immikkut ittumik suliniummik aallartitsivoq. 
Suliniut aallartinneqarpoq meeqqat aaqqissuussaasumik angerlarsimaffeqanngitsuuneq 
pissutigalugu inisseqqaannannginnissaat qulakkeerniarlugu – aamma meeqqap ilaqutariittut 
inuuneqarnissamut pisinnaatitaaffeqarnera tapersersorniarlugu. 

Nuummi suliniuteqarneq pillugu killiffik
Ingerlatsivimmit qulaajarneqarpoq Nuummi angajoqqaat qulingiluat katillugit 17-inik meerallit 
meeqqat angerlartinnissaannut inimik pisariaqartitsisuusut. 
Ingerlatsivimmit siunnerfilimmik suliniuteqartoqarpoq:

 Utaqqiisaasunik inissianik pilersitsinissamut
 Ilaqutariit isumaginninnermi inissianut utaqqisut allattorsimaffianniilernissaannut

Tamassuma kingunerisaanik siunertamut tassunga inissiat qulit pissarsiarineqarput:
 Iserit A/S aqqutigalugu inissiat arfineq-marluk
 Attartortitsisartut namminersortut aqqutigalugit inissiat pingasut

Taamatut aaqqiissuteqarnerup meeqqanik angajoqqaanut angerlartitsinissamut aallartitsineq 
periarfissaalersereerpaa, suliniullu iluatsilluartutut isigineqarpoq. 

Tasiilami killiffik
Tasiilami inissisimaffik ajornarneruvoq. Tassani paasineqarpoq: 

 Angajoqqaat 16-it katillugit 39-nik meerartallit, inissaqannginneq pissutigalugu 
angerlarsimaffiup avataanut inissinneqarsimasunik. 

Tasiilami inissaaleqinerup naleqquttumik aaqqiissutissarsinissaq ajornarnerulersippaa, aamma 
attartortitsisartunit namminersortut akornanni. Ingerlatsivimmilli Iserit A/S qanimut 
oqaloqatigineqarpoq, ilaqutariinnut taakkununnga utaqqiisaasumik imaluunnit ataavartumik 
inissianut periarfissat tamaasa ujartorniarlugit. 

Paamiuni killiffik
Paamiuni: 

 Angajoqqaat marluk katillugit sisamanik meerartallit, taamatut inissisimapput. 
Ingerlatsivimmit aamma inissiaqarnermut aaqqiissutissanik naleqquttunik ujartuisoqarpoq 
angerlartitsinissaq siunertaralugu. 

Ataatsimut killiffik
Kommune tamakkerlugu katillugit nalunaarsorneqarput: 

 Angajoqqaat 27-t
 Meeqqat 60-t

avissaartinneqarsimasut inissaaleqineq pissutigalugu. 

Sulineq illoqarfiit nunaqarfiillu sinnerini ingerlaqqissaaq, inissiaatileqatigiit soorlu Iserit A/S allallu 
inoqarfinni inissiaatillit attuumassutillit qanimut suleqatigalugit. Ataatsimiititamut ingerlaavartumik 
killiffissiornermik malinnaatitsisoqassaaq.

Ingerlatsivimmit aningaasatigut sulisoqarnikkullu naliliinerit 
Ingerlatsivimmit nalilerneqarpoq meeqqat angajoqqaanut inissaaleqisunut 
angerlartinneqarnissaannut suliniut aningaasaqarnikkut inooqataanikkullu attanneqarsinnaasoq. 

Utaqqiisaasumik inimik attartortitsinermut aningaasartuutit (ukiumut 120.000-180.000 koruunit 
missaanniittut) ulloq unnuarlu angerlarsimaffimmut inissiinermit (meeqqamut ataatsimut ukiumut 1-
1,2 mio. koruunit missaanniittunit) ikinnerungaatsiarput. Ilaqutariinnik ataasiinnarnik marlunnik 
meerartalinnik angerlartitsinerup aningaasartuutit ukiumoortumik 2 mio. koruuninik 
ikinnerulersissinnaavai. 

Suliniut ingerlanneqassaaq nukissat pioreersut atorlugit aamma amerlassusiliinernik 
amerlanerulersitsinngikkaluarluni kisianni ingerlatsivimmi oqartussaaffeqarfimmi sullissisut, stabi 
Suliniuteqarnermillu suliassaqarfiup akornanni ataqatigiissaarinermik pisariaqartitsiffiussalluni. 
Suliniutip attannissaanut annerulersinnissaanullu utaqqiisaasumik inissiassaqaannarnissaq, 
pingaartumik Nuummi Tasiilamilu, pisariaqarluinnarpoq. 

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Inatsisartut meeqqat tapersersorneqarnissaannut inatsisaat nr. 20, 26. juuni 2017-imeersoq

Ilanngussat 
Soqanngilaq.



Punkt 2: Suliniuteqarfik 2025 pillugu aningaasaqarnikkut pilersaarut
nutartigaq

Beslutning

Ilisimatitsissut tusaatissatut tiguneqarpoq.

Bilag

2025-mi Aningaasaqarneq pillugu pilersaarut

Suliniuteqarfik 2025 pillugu aningaasaqarnikkut pilersaarut nutartigaq

Ilisimatitsissut 
SagsID.: EMN-2025-02408
Meeqqanut Ilaqutariinnullu Ingerlatsivik – Frederik Lundblad / FREL

Inassuteqaat 
Meeqqanut Ilaqutariinnullu Ingerlatsiviup Meeqqanut, Ilaqutariinnut Atuartitaanermullu 
Ataatsimiititamut inassuteqaatigaa:

1. Ilisimatitsissut tusaatissatut tiguneqassasoq 

Suliassamik saqqummiussineq 
Angerlarsimaffiup avataanut inissiinerit pinaveersaartinneqarnissaat angerlarsimaffimmilu 
atugarissaarnerunissaq siunertaralugit meeqqat, inuusuttut ilaqutariillu atugarliortut 
pinaveersaartitsinikkut annertusisamik suliniuteqarfiginissaat 2025-mi suliniuteqarfimmi 
siunertarineqarput. Pinngortitamut attaveqaatinullu tunngasunik suliniutit pingaartinneqartunut 
aningaasat immikkoortinneqartut siunnerfilimmik atorneqarneri aningaasaqarnikkut pilersaarummi 
takuneqarsinnaavoq.

2025-mut suliniuteqarfik Kommuneqarfik Sermersuumi Meeqqanut Ilaqutariinnullu Politikki 2025-
2035-miitinneqarpoq, tassani ilaatigut meeqqanik, inuusuttunik ilaqutariinnillu sullissinermi 
siunnerfik aalajangiussaavoq. Siusissukkut iliuuseqarneq, peqataatitsineq tamakkiisumillu 
isiginnittumik suleqateqarneq pillugit naleqartitat politikkimi tunngavigineqarput, aamma ilaqutariit 
atugarissaarnerat ataqatigiissusaallu annertusassallugit, angerlarsimaffiup avataanut 
inissinneqartut ikilisassallugit aamma meeqqat inuusuttullu qanigisaminni toqqissisimallutik 
peroriartornissaasa qulakkeerneqarnissaat siunertaalluni. Pingaarnersiukkat aningaasaqarnikkut 
pilersaarutitut nutartikkami takuneqarsinnaasut pitsaaliuinerup, pinngortitamut attaveqaatinullu 
tunngasunik suliniutit, angajoqqaanik kiisalu sammisassanik meeqqat atugarissaarnerinik 
siuarsaataasunik tapersersuinerit qitiutillugit politikki siuarsarneqassaaq. Taamaaliornikkut 
aningaasaliissutit immikkoortinneqartut piffissami 2025-miit 2035-mut politikkikkut anguniakkat 
naapertorlugit atorneqassapput, aamma suliniutit atorlugit kommunimi meeqqat 
toqqissisimanartumik peroriartornissaannut takorluukkap piviusunngortinnissaanut iluaqutaassaaq.

Aningaasaliissutit ilaatigut umiatsiamik matoqqasumik pinngortitamut attuumassuteqartunik 
suliniutinut atatillugu toqqissisimanartumik angallassinissaq qulakkeerniarlugu pisinissamut, 
siunnersuinermik pisariaqartitsiartuinnarneq matussuserniarlugu inuusuttunik siunnersuisartunik 
immikkut marlunnik atorfinitsitsinissamut kiisalu misiliutitut suliniutit soorlu meeqqat 
imaannaanngitsunik ajornartorsiuteqartut hestertillugit katsorsaanernut pisinissamut 
atorneqassapput. Tamatuma saniatigut akunnerup naanerini pinngortitamiititsinernut 
atornerluinermillu pinaveersaartitsisumik ingerlatsinikkut ilaqutariit attaveqaataannik tapersersuineq 
ingerlanneqartassaaq, soorlu ataqatigiissakkanik mianerinnittumik angerlartitsinerit 
naatsorsuutaanngitsumillu aningaasartuutinut aningaasaliissutit immikkoortinneqartut.

Missingersuutit tamarmiusut 4.000.000 kr.-iupput. (Takuuk ilanngussat) 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqanut Ilaqutariinnullu Politikki 2025-2035

Ilanngussat 
1. 2025-mi Aningaasaqarneq pillugu pilersaarut



Punkt 3: Kisitsisit pingaarnerit - Meeqqanut Ilaqutariinnullu Ingerlatsivik

Beslutning

Ilisimatitsissut tusaatissatut tiguneqarpoq.

Bilag

Kisitsisit paasissutissiisut 2 kvartali 2025

Kisitsisit pingaarnerit - Meeqqanut Ilaqutariinnullu Ingerlatsivik 

Ilisimatitsissut
SagsID.: EMN-2024-00008
Meeqqanut Ilaqutariinnullu Ingerlatsivik – pisortaq Frederik Lundblad / FREL

Inassuteqaat 
Meeqqanut Ilaqutariinnullu Ingerlatsivimmit Meeqqanut, Ilaqutariinnut Atuartitaanermullu 
Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq 

Suliassamik saqqummiussineq 
Tabeli 1: 2025-mi kvartalip aappaani meeqqat inuusuttullu ulloq unnuarlu angerlarsimaffimmut 
inissinneqarsimasut agguaqatigiissillugu 172,33-upput. 2024-mi kvartalip aappaani 
agguaqatigiissillugu 200,67-iupput, taamaalilluni inissinneqarsimasut erseqqissumik takutippaa 
ikileriarsimasut. 

Apparneranut peqqutaavoq, meeqqat inuusuttullu innarluutillik tunngasut Suliffeqarnermut 
Isumaginninnermullu Ingerlatsivimmut nuunneqarnikuunerat. Aammattaaq peqqutigaa, 
angerlarsimaffiup avataanut inissiisarnermi periusissiamik allanngornikuuneq, ilaatigut 
pinaveersaartitsinerit annerusumik ukkatarineqarlutik, angerlartitsinissarlu 
eqqumaffigineqarnerulernera. Tamanna pisinnaavoq inummut sammisumik nakkutilliinerup 
pingaartinnerulerneratigut aamma pisortat suleqatigalugit suliamik ilisimasallit naliliinerisigut, 
meeqqat inuusuttullu eqqortumik inissinneqarsimanerat qulakkeerniarlugu. Ingerlatsivik 
suliniuteqarnialernikuuvoq meeqqat angerlarsimaffiup avataanut inissinneqarnikut 
angerlarteqqinnissaannut - inissaaleqineq aporfittut.

Tabeli 2: Agguaqatigiissillugu qaammammut sisamariarluni allannguutit 
nalunaarsorneqarsimapput. Juunimi pingasut nutaat inissinneqarsimasut takuneqarsinnaavoq, 
tamannalu immikkuullarippoq aprilimi maajimilu inissiisoqarsimanngimmat. Ingerlatsivik 
angerlarsimaffiup kissaatigisimavaa ulloq unnuarlu paaqqinnittarfinni inissiinissaq 
pinaveersaartinniarlugu, taarsiullugu anguniarsimavaat ilaqutariit Qeqertarsuarmut Qimarnguimmut 
Illerninut innersuuttarlugit. tamannalu apriilimi maajimilu iluatsippoq. Juunimili pinaveersaartitsinerit 
tamarmik atorneqarput, meeqqallu iluaqutissaannut ulloq unnuarlu angerlarsimaffimmut 
inissinneqarnissaat pisariaqartoq nalilerneqarluni. Juunimi inissiinerit imatut agguataarneqarput: 
Nuummi meeqqat marluk, Sisimiunilu meeraq ataaseq, meeqqallu  angajoqqaarsiamiinnissamut 
tulluanngitsutut nalilerneqarput. 

Tabeli 3: 2025-mi kvartalit aappaanni inuusuttut ulloq unnuarlu angerlarsimaffinniittut 
suliniuteqareernermi malitseqartut agguaqatigiissillugu 26-upput, ukiup siuliani 14-iullutik. 
Qaffassimanerat peqqutaasinnaavoq, inuusuttut amerlasuut inuusuttut inaataannik 
pisinnaajunnaarsimammata, ingerlatsivillu naliliivoq (18-23) ukiullit inissinneqarnissaminnut suli 
pisariaqartitsisut. 

Tabeli 4: Meeqqat inuusuttullu 2025-mi kvartalit aappaanni angajoqqaarsianut inissinneqartut 
agguaqatigiissillugu 170,67-iupput – 2024-mi 182,67-inut naleqqiullugit ikileriarput. Nuummi 
allaanerussuteqalaarpoq, tassani meeraq ataataminut tunniunneqarpoq, ataata meeqqallu 
attaveqatigiinnerat annikimmat erniinnaq ataataanut utertinneqarluni. Meeqqap anaanaa nuummut 
nuunnikuuvoq, sulili ataavartumik initaanngilaq.

Tabeli 5: 2025 Kvartalip aappaani nalinginnaasumik angajoqqaarsiat amerlassusaat 
agguaqatigiissillugu 116,33-put, 2024 naleqqiullugu annikinneruvoq 125,33-mata. 
Inuussutissarsiutigalugu angajoqqaarsianut agguaqatigiissillugu 4-upput, 2024-mi 4,67 
amerlatigalutik.

Angajoqqaarsiaqartitsineq ataatsimut isigalugu ikileriarsimanerat peqqutaavoq, ingerlatsivik 
annertunerusumik aaqqiissuussaasumik paasiniarmassuk meeqqat sorliit angerlarsinnaanersut. 

Tabeli 6: Agguaqatigiissillugu qaammammut meeqqat arfineq marluk angajoqqaarsianiit 
angajoqqaanut angerlaqqittarput, agguaqatigiissillugulu meeqqat marluk angajoqqaarsianut 
inissinneqartarput. 2024 sanilliutissagaanni angerlartitsinerit qaffannerusimapput, 
agguaqatigiissillugu qaammammut marluk pingasulluunniit angerlaqqittarmata. Ingerlatsivik 
naliliivoq tamanna ajunngitsumut saassimanermut ersiutaasoq, pinaveersaartitsinerullu 
pingaartinneqarneranik inernerigaa, angajoqqaat piginnaaneranik naliliineq, aammalu meeqqat 
sorliit angerlarsinnaaneranik anguniagaqarnerulluni suliniuteqarnissaq.

Tabeli 7: Inuusuttut angajoqqaarsianut inissinneqarnikut suliniuteqareernermi malinnaaffigineqartut 
agguaqatigiissillugu 16-iupput. Inuusuttut 18-23 ukiullit nammineq inissaanik periarfissaqanngillat, 
taamaattoq suliniuteqareernermi malinnaaffigineqartutut nalunaarsorneqarput.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq. 

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqat tapersersorneqarnissaannut Inatsisartut inatsisaat pillugu Namminersorlutik 

oqartussat nalunaarutaat nr. 11 16. marsi 2024-meersoq. 

Ilanngussat 
1. Kisitsisit paasissutissiisut 2 kvartali 2025



Punkt 4: Kommuneqarfik Sermersuup, Kalaallit Nunaanni Innuttaasut
Peqqissusaannik Ilisimatusarfiup aamma Paarisap akornanni
peqatigiinnissamik isumaqatigiissut

Beslutning

Ilisimatitsissut tusaatissatut tiguneqarpoq.

Bilag

Peqatigiinnissamut isumaqatigiissut

Kommuneqarfik Sermersuup, Kalaallit Nunaanni Innuttaasut 
Peqqissusaannik Ilisimatusarfiup aamma Paarisap akornanni 
peqatigiinnissamik isumaqatigiissut 

Ilisimatitsissut
SagsID.: EMN-2025-01629
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut Ilaqutariinnut Atuartitaanermullu 
Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq
2. suliaq Aningaasaqarnermut Inuussutissarsiornermullu Ataatsimiititamut kiisalu 

Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq 
Meeqqanut Atuarfeqarnermullu Ingerlatsivik Kommuneqarfik Sermersuup, Kalaallit Nunaanni 
Innuttaasut Peqqissusaannik Ilisimatusarfiup (CFG) Paarisallu akornanni suleqatigiinnissamik 
isumaqatigiissummik siunnersuusiorpoq. Tamanna 1. februaari 2024-mi politikkikkut aalajangerneq 
malillugu pivoq, tassa Sermersuumi aaqqissuussaalluartumik peqqinnissamik siuarsaanissaq 
pitsaaliuinissarlu pillugit ilutsimik ineriartortitsinissaq anguniarlugu.

Peqqinnermik Siuarsaanermut Pitsaaliuinermullu Periusissiaq 2023 - 2030 Inuuneritta III-lu 
tunngavigalugit suleqatigiinnermi meeqqat inuusuttullu atugarissaarnerat peqqissusaallu 
pitsaanerulersinniarneqassapput. Islandimi iluseq Qeqqatalu Kommuneani misilittakkat, Kalaallit 
Nunaannut naleqqussarlugit iluseq suliarineqarpoq.

Suliniut akuerineqassappat Paamiut inoqarfiillu Paamiunut atasut siulliullugit 
suliniuteqarfiussapput. Tamanna Paamiut Asasara 2.0 aallartinneqarneranut 2026-p aallartinnerani 
ilanngullugu aallartinneqassaaq. Suliniutit innuttaasut suliaqartullu suleqatigalugit najukkamut 
naleqqussagaassapput, ataavartumillu malinnaaffigineritigut pitsaassusaanik 
qulakkeerinnittoqartassaaq CFG-miillu paasissutissanik katersisoqassalluni. Isumaqatigiissut 
sinaakkusiisuuvoq, kommunimi periusissiat aamma suleqatigiinnissamut isumaqatigiissut 
naapertorlugit pissutsit malillugit allanngorarsinnaalluni atuutsitsiartuaarlunilu ingerlatsinissamut 
tapersersuisuulluni. Illoqarfiit, inoqarfiillu taakkununnga atasut suleqatigiinnissamut 
isumaqatigiissummi ilutsimut ilaatinneqassapput, tassanilu piffinni tamani ingerlatsisoqassalluni, 
aallartitsisoqartarlunilu ukiut marluk ingerlaneranni assigiinngitsutigut ukkatarineqartarumaarpoq. 

Ingerlatsivimmit aningaasatigut sulisoqarnikkullu naliliinerit 
Pilersaarutip ingerlannissaanut immikkut politikkikkut aningaasaliisoqarnissaa apeqqutaassaaq, 
missingersuutaareersuniillu aallartisarneqarsinnaanngilaq. Taamaattumik 2026-mut 
missingersuutinut immikkut missingersuutinut siunnersuuteqartoqassaaq.

Suliniummut aqutsisutut atorfimmut aningaasatigut pisariaqartitsisoqassaaq (ukioq tamaat suliffik 
ataaseq), ataatsimiinnernik workshoppertitsinernillu ingerlatsinerit kiisalu angalanernut 
aningaasartuutit. Angalasarnissat naatsorsuutigineqarput illoqarfinnut ukiumut pingasuusarnissaat 
inoqarfinnullu ukiumut marluusarnissaat. Najukkani sulisooreersut akornanni najukkami 
akisussaasutut toqqaasoqarnissaa pilersaarutaavoq taamaattumik immikkut 
aningaasaliisoqarnissaa pisariaqarani.
 
Ingerlatsivimmit suliniut kommuneqarfiup Peqqinnermik Siuarsaanermut Pitsaaliuinermullu 
Periusissiaata piviusunngortinneqarnissaanut annertuumik tunniussaqassasoq nalilerneqarpoq.

Tamanna pillugu inaarutaasumik aningaasaliisoqarnissaa qulakkeertinnagu suleqatigiinnissamut 
isumaqatigiissut atuutilersinneqassanngilaq. 2026-mut missingersuutini akuersissutigineqassappat 
2026-imi januaarip aallaqqaataani aallartinneqarnissaa naatsorsuutaavoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumi kommunalbestyrelsimi 2025-miit 2029-mut Inuit Ataqatigiit 

aamma Demokraatit suleqatigiinnissamik isumaqatigiissutaat
o Meeqqanik inuusuttunillu suliassaqarfimmi Peqqinnermik Siuarsaanermut 

Pitsaaliuinermullu Periusissiaq 2023-2030
o Kommuneqarfik Sermersuup aamma Timersoqatigiit Kattuffiata akornanni 

suleqatigiinnissamik isumaqatigiissut 2023-2027
o Inuuneritta III

Ilanngussat 
1. Peqatigiinnissamut isumaqatigiissut



Punkt 5: Meeqqanut, Ilaqutariinnut Atuartitaanermullu Ataatsimiititap
suleriaasissaata nutarternera

Beslutning

inassuteqaat akuersissutigineqarpoq.

Bilag

Meeqqanut, Ilaqutariinnut Atuartitaanermullu Ataatsimiititap suleriaasissaa, aggusti 2025

Kommunalbestyrelsip aalajangernera 5. oktobari 2021-meersoq

Meeqqanut, Ilaqutariinnut Atuartitaanermullu Ataatsimiititap 
suleriaasissaata nutarternera

Aalajangiiffigisassaq
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Pisortaqatigiit Allatseqarfianit Meeqqanut, Ilaqutariinnut Atuartitaanermullu Ataatsimiititamut 
inassuteqaatigineqarpoq:

1. Suleriaasissaq nutartigaq akuersissutigineqassasoq

Suliassamik saqqummiussineq 
Meeqqanut, Ilaqutariinnut Atuartitaanermullu Ataatsimiititap suleriaasissaanut ilanngussat makku 
pineqarput:

- § 2, imm. 6-imut ilassut ataatsimiititami siulittaasoq ataatsimiititap ataatsimiinnerini najuulluni 
peqataanissamut periarfissaqartoq aamma angalanernut ineqarnermullu 
aningaasartuuteqassappat kommunip aningaasartuutit isumagissagai.
  Tunngavilersuut: Aalajangerneq Kommunalbestyrelsimi ulloq 5. oktobari 2021-mi pivoq.

- § 6, imm. 2-mut naqqiut siulittaasup peqannginnerani siulittaasup tullia ataatsimiinneq 
aqussagaa.

Ataatsimiititap sulinerata erseqqissuunissaa qulakkeerniarlugu kiisalu siulittaasup peqataanera 
pillugu Kommunalbestyrelsip aalajangernera erseqqissuutinniarlugu, allannguutit suliarineqarput.

Ingerlatsivimmit aningaasatigut sulisoqarnikkullu naliliinerit 
Suleriaasissap nutarterneqarnera aningaasatigut nukissatigulluunniit kinguneqanngilaq. 

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunalbestyrelsip aalajangernera 5. oktobari 2021-meersoq

Ilanngussat 
1. Meeqqanut, Ilaqutariinnut Atuartitaanermullu Ataatsimiititap suleriaasissaa, aggusti 2025
2. Kommunalbestyrelsip aalajangernera 5. oktobari 2021-meersoq



Punkt 6: Nuussuarmi timip aalatinnissaanut illu

Beslutning

inassuteqaat akuersissutigineqarpoq.

Bilag

Lokale- og Anlægsfondenimit akuersissuteqarnissamut allakkiaq

Pilersaarut pillugu allakkiaq - Timi Atortigu

Nuussuarmi timip aalatinnissaanut illu 
Misissueqqaarnissamut aningaasanik qinnuteqaat 

Aalajangiiffigisassaq 
SagsID.: EMN-2025-01946
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut Ilaqutariinnut Atuartitaanermullu 
Ataatsimiititamut inassuteqaatigineqarpoq:

1. aningaasaliissutit pulje 23-mit 300.000 koruunit immikkoortinneqassasut – Nuussuarmi 
timip aalatinnissaanut illumik pilersaarummik misissueqqaarnissamut 
”aningaasaateqarfimmit “fondspuljefinansiering”-imit

2. suliaq aalajangiiffigisassatut Aningaasaqarnermut Inuussutissarsiornermullu 
Ataatsimiititamut ingerlateqqinneqassasoq 

Suliassamik saqqummiussineq 
Nuummi Eqaarsaartartut Peqatigiiffianit ukiorpaalunni arsaqanngitsumik timersuutinut timip 
aalatinnissaanut illoqalernissaanut isumassarsiaq sulissutigineqarsimavoq. Ullumikkut inini tamani 
arsamik timersortarneq pingaartinneqartutut misigisimanarmat taamatut isumassarsisoqarpoq. 
Piffissap ingerlanerani peqatigiiffimmit suliniuteqartut peqatigiiffiillu arlallit suliniummik 
suliaqarnermut peqataatinneqartarput.

Aningaasaateqarfimmit Lokale- og Anlægsfonden (LOA) suliniummut misissueqqaarnissamut 
200.000 koruuninik tapiinissamut akuersisimavoq, piumasaqaataalluni kommune aningaasanik 
amerlaqataanik amerlanerusunilluunniit aningaasaleeqataassasoq. Misissueqqaarnermi Nuussuup 
Minihalia sumiiffissatut periarfissatut piukkunneqarsinnaasoq, sanaartorluni allannguinikkut, 
nutarterinikkut imaluunniit ilassuteqarnikkut periarfissaqarnersoq misissorneqassaaq.

Pilersaarusiornermut Immikkoortortamit aamma Sammisassaqartitsinermut Kultureqarnermullu 
Immikkoortortamit pilersaarut tapersersorneqarpoq, Nuussuullu ataatsimut kivinneqarnissaanut 
iluaqutaassasoq nalilerneqarluni. 

Suliniut piviusunngortinneqassappat takorloorneqarsinnaasut assigiinngitsut aningaasaqarnermullu 
tunngasut qulaajarneqarnissaat siunertaralugu misissorneqaqqaassaaq.

Ingerlatsivimmit aningaasatigut sulisoqarnikkullu naliliinerit 
Sanarfinermut immikkoortortamut aningaasaliissutinit pulje 23-mit – aningaasaateqarfimmit 
aningaasaliissutinit - 300.000 koruuninik ataasiartumik aningaasaliissutinik qinnuteqartoqarpoq.  
LOA-mik, 200.000 koruuninik aningaasaliissuteqartumik, suleqatigiinnikkut aningaasat 
misissueqqaarnissamut atorneqassapput.

Aningaasat siunertamut kontumut aningaasaliissutit pulje 23-mut kontulerneqassapput. Piffissami 
tassani suliniut toqqaannartumik sulisoqarnikkut sunniuteqassanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Missingersuusiornermut Naatsorsuusiornermullu Immikkoortortamit suliassamik 
saqqummiussinermut oqaaseqaatissaqartoqanngilaq suli aningaasaliissutini pulje 23-mi 
atorsinnaasanik aningaasaqarmat.

latsisitigut tunngavissaq allakkallu tunngaviusumik uppernarsaatillit 
o Meeqqanik inuusuttunillu suliassaqarfimmi Peqqinnermik Siuarsaanermut 

Pitsaaliuinermullu Periusissiaq 2024-2030
o Timersoqatigiit Kattuffiannik suleqatigiinnissamut isumaqatigiissuteqarneq

 
Ilanngussat 
1. Lokale- og Anlægsfondenimit akuersissuteqarnissamut allakkiaq 
2. Pilersaarut pillugu allakkiaq - Timi Atortigu



Punkt 7: Kommunimi atuarfiit siulersuisuinut qinersinermi 2025-mi
qinersinermut siulersuisuinut siulittaasussanik toqqaaneq

Beslutning

inassuteqaat akuersissutigineqarpoq.

Bilag

Piffissamik pilersaarut

Kommunimi atuarfiit siulersuisuinut qinersinermi 2025-mi qinersinermut 
siulersuisuinut siulittaasussanik toqqaaneq

Aalajangiiffigisassaq 
SagsID.: EMN-2025-01428
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsiviup Meeqqanut, Ilaqutariinnut Atuartitaanermullu 
Ataatsimiititamut inassuteqaatigaa:

1. Kommunalbestyrelsi Kommunalbestyrelsemut ilaasortanik illoqarfinnilu nunaqarfinnilu 
sinnerineri qinikkanik qinersinermut siulersuisunut siulittaasussanik toqqaassasoq

2. suliaq Aningaasaqarnermut Inuussutissarsiornermullu Ataatsimiitsitaliamut aammalu 
Kommunalbestyrelsimut ingerlateqqinneqassasoq

Suliassamik saqqummiussineq  
Atuarfik pillugu Inatsisartut inatsisaat nr. 15, 3. december 2012-imeersumi § 45 imm. 13 aamma
Atuarfimmi atuarfiup siulersuisuini angajoqqaat ilaasortaatitassaannik qinersineq pillugu
Namminersornerullutik Oqartussat nalunaarutaat nr. 9, 12. april 2005-imeersoq malillugit atuarfinni
siulersuisunut qinersineq ingerlanneqassaaq.

Atuarfiup siulersuisuinut qinersisoqassaaq 27.10.2025 Tamatumunnga tunngatillugu 
Kommunalbestyrelsemiit qinersinermut siulersuisussanik toqqaasoqassaaq. 

Maanna inassutigineqarpoq Kommunalbestyrelsi Kommunalbestyrelsemut ilaasortanik Nuummi 
najugaqartunik illoqarfiup atuarfiini qinersinermut siulersuisunut siulittaasussanik toqqaassasoq. 
Tamatuma saniatigut illoqarfinni nunaqarfinnilu sinnerini qinikkamik pineqartumi sumiiffinni 
taakkartorneqartuni najugalinnik qinersinermi siulersuisunut siulittaasussanik toqqaassasoq.

Ingerlatsivimmit aningaasatigut sulisoqarnikkullu naliliinerit 
Atuarfinni siulersuisunut qinersinermut aningaasartuutit missingersuutit iluanni
matussuserneqassapput. 

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Soqanngilaq.

lnatsisitigut tunngavissaq allakkallu tunngaviusumik uppernarsaatillit 
o Atuarfik pillugu Inatsisartut inatsisaat nr. 15, 3. December 2012-imeersoq
o Atuarfimmi atuarfiup siulersuisuini angajoqqaat ilaasortaatitassaannik qinersineq pillugu

Namminersornerullutik Oqartussat nalunaarutaat nr. 9, 12. april 2005-imeersoq

Ilanngussaq  
1. Piffissamik pilersaarut



Punkt 8: Lukket



Punkt 9: Lukket



Punkt 10: Lukket



Punkt .: Tamalaat





Punkt .: Imaqarniliap akuerineqarnera

Beslutning

Imaqarniliaq akuersissutigineqarpoq nal. 16:39

